Sana:

Mavzu:Qomusli el-nomusli el.

I.Kirish:

Tarbiyaviy mashg`ulotning maqsadi:O`quvchilarga Konstitutsiya haqida batafsil ma`lumot berish.Asosiy qonunga hurmat uyg`otish.

Tarbiyaviy mashg`ulot jihozi:Mavzuga oid rasm,tarqatma material,DVD

Tarbiyaviy mashg`ulotning borishi

Tashkiliy qism:

O`quvchilarni mashg`ulotga hozirlash

Ma`naviyat daqiqasi:

Qomusimni bugun bilmoq istadim,

Har moddasin dilga solmoq istadim.

Qomus-erur qonunlarning to`plami,

Qonunlarni dildan tuymoq istadim.

II.Asosiy qism

         O`zbekiston xalqining istiqlolga erishganlik baxti uning mustaqillik qomusi bo`lmish Konstitutsiyada mustahkamlangan.Kostitutsiya dunyo siyosiy xaritasida yangi demokratik davlat-O`zbekiston Respublikasi paydo bo`lganligini tasdiqladi.Konstitutsiya xalqning o`zini o`zi boshqarish,erkinlik va ijtimoiy adolat,insonparvar davlat va fuqarolik jamiyati barpo etish to`g`risidagi orzusini ifodalagan.Konstitutsiyada mustaqil mamlakatimizning mazmun-mohiyati,uning siyosiy,iqtisodiy,ijtimoiy va huquqiy tizimining demokratik tabiati, umuminsoniy qadriyatlarga sodiqligi, fuqarolarning huquq va erkinliklari qat`iy belgilab qo`yilgan.Konstitutsiya bu istiqbol va mustaqil O`zbekiston ramzidir.1992-yil 8-dekabr kuni O`zbekiston Respublikasi Oliy Kengashi tomonidan mamlakatimizning Asosiy qonuni bir ovozdan qabul qilindi.   

   Konstitutsiyamiz muqaddima ,olti bo`lim,26 bob va 128 moddadan iborat.Uning birinchi bo`limida 4ta asosiy prinsip bayon etilgan.Bular-davlat suvereniteti,xalq hokimiyatchiligi, Konstitutsiya va qonunning ustunligi hamda tashqi siyosat prinsiplaridir.
1 – boshlovchi: Mag’rur boshim egib

Sizga ta’zim qilaman

Ozod Vatan bag’rida

Yoshlik zavqin suraman

2- boshlovchi:Boshimizda keng osmon

Bo’lsin doim musaffo

Ona Vatan hurlikda

Yagonasan sen tanho

1 – boshlovchi: Assalomu alaykum, hurmatli ustozlar

2 – boshlovchi: Assalomu alaykum, sinfdosh do’stlar

1 – boshlovchi: Sizlarni davramizda ko’rib turganimizdan g’oyatda xursandmiz

2 – boshlovchi: Xush kelibsiz, aziz mehmonlar

1 – boshlovchi: Ustozlar murabbiylar

Assalomu alaykum

Bo’ling umri boqiylar

Assalomu alaykum

2 – boshlovchi:Bugun sizni chorladik

Ushbu zal koshonaga

Qomusimiz baxt bergan

Har inson har xonaga

1 – boshlovchi: Darhaqiqat bugungi tantanali tadbirimiz “Baxtimiz qomusi”ga bag’ishlanadi

2 – boshlovchi: Chunki 8 – dekabr kuni hammamiz uchun sevimli bo’lgan “Konstitutsiya kuni”ni nishonlaymiz. Shu munosabat bilan biz bugun sizlarga O’zbekiston Respublikasi haqida hikoya qilib bermoqchimiz

(Madhiya kuylanadi)

Qomusimni bugun bilmoq istadim

Har moddasin dilga solmoq istadim

Qomus erur qonunlarning to’plami

Qonunlarni dildan tuymoq istadim

Qomus berdi huquqimni burchimni

Shon – shuhrati oshsin doim yurtimni

Qonunlarni agar yaxshi o’rgansam

Albat yetar, qayga cho’zsam qo’limni

1 – o’quvchi: O’zbekiston Respublikasi Konstitutsiyasi 1992 yil 8 dekabr kuni O’zbekiston Respublikasini Oliy Kengashining 12 – chaqiriq 11 – sessiyasida qabul qilingan
2 –o’quvchi:Konstitutsiyamiz 6 ta bo’lim 26 bob 128 ta moddadan iborat bo’lib, O’zbekiston Respublikasi fuqarolarining huquq va burchlari aniq belgilab berilgan

3 – o’quvchi:2003 yil 24 apreldagi O’zbekiston Respublikasi Qonuniga muvofiq Konstitutsiyaning XVIII, XIX, XX, XXIII boblariga tuzatish va qo’shimchalar kiritilgan

4 – o’quvchi:Konstitutsiyaning 41 – moddasida “Har kim bilim olish huquqiga egadir. Bepul umumiy ta’lim davlat tomonidan kafolatlanadi. Maktab ishlari nazoratdadir”, deb yozib qo’yilgan
Bepul bilim olamiz 

Hur vatanim qo’ynida ish

Vatanga xizmat qil 

Har o’g’il qiz o’yida 

1-modda:.O’zbekiston-suveren demokratik respublika. Davlatning”O’zbekiston Respublikasi” va ”O’zbekiston” degan nomlari bir ma’noni anglatadi.

Ozodlik nimadir

Tanitding,Vatan

Tobelik zanjirin uzilishidir

O’zbek xalqinining tuzilishidir

Elim bu kunlarni

Asrlar kutgan 

Hurriyat nimadir?

O’rgatding Vatan

Kim edik,kim bo’ldik

Eng aziz inson

Istiqbol dovonin kechmadik oson

Fidolik nimadir eslatding vatan

Jasorat mehnatning tutdik qo’lini

Ajdodlar qoni bor tomirda zotan

Charog’on hayotning topdik yo’lini

Baxt,tole’ nimadir

Bu o’zing Vatan

Osmoning beg’ubor turmush esa but

Senga sajda jonim qutlay yurakdan

Yuz yillar bag’rida yashna ona yurt.

Moddaning to’rtinchisin

Ulug’ tilim tasdiqlar

Ajdodlarim orzusi

Ko’zlarimda charaqlar

4-modda:. O’zbekiston Respublikasining davlat tili  o’zbek tilidir. O’zbekiston Respublikasi o’z hududida istiqomat qiluvchi barcha millat va elatlarning tillari, urf odatlari va an’analari hurmat qilinishini

ta’minlaydi, ularning rivojlanishi uchun sharoit yaratadi.

Oh ona tilginam muqaddas tilim

Bir og’iz so’zingga jonim tasadduq

Bunchalar shirinsan,bunchalar so’lim

Bormikan ajib til sendan ham ortiq.

5-modda:O’zbekiston Respublikasi qonun bilan tasdiqlanadigan o’z davlat ramzlari – bayrog’i,gerbi va madhiyasiga ega.

Dunyoda dunyosi,bordir bu yurtning

Humosi-Tug’rosi,bordir bu yurtning

Bayrog’in ko’ksiga,qo’yib jon bergan

Najmiddin Kubrosi,bordir bu yurtning

Har sahar yangragan,ulug’ madhiyam

Har satri hikmatga,to’liq madhiyam

Eng go’zal qo’shig’I,ozod elimning

Muqaddas madhiyam,qutlug’ madhiyam

Har kim o’z qo’rg’onin

Qurganiga ne yetsin

Bayrog’imiz hilpirab 

Turganiga ne yetsin

Ozod vatan gurkirab

Turganiga ne yetsin

Bayrog’imiz hilpirab

Turganiga ne yetsin

Gerbimizda tog’lar bor

Daryolar bor,bog’lar bor

So’l tomoni-bug’doyzor

O’ng tomoni-paxtazor

Chambarakka o’ralgan

Vodiy uzra quyosh bor

Hurligimizning ramzi

Humo degan qushi bor.

Azim Toshkentdir shahri

Juda keng saxiy bag’ri

Udir Vatan yuragi

Ulug’ xalqim tilagi

6-modda:. O’zbekiston Respublikasining – poytaxti Toshkent.

Poytaxt shahar,bosh shahar

Qadim tuproq shosh shahar

Gullar shahri non shahri

Quyoshga sirdosh shahar

Sen tinchlik qo’ng’irog’i

Sen ozodlik kuyisan

Sen mehrning o’chog’i

Sen oftobning uyisan

8-modda:

O’zbekiston xalqini millatidan qatiy nazar , O’zbekiston Respublikasining fuqarolari tashkil etadi.

Og’a-ini bahoru-yoz

Kuzdan so’ng kelar ayoz

Bari go’zal hammasi soz

Fasllar ko’p uy bittadir

Bir tuproqdan zuvolasi

Bitta choynak piyolasi

Hammamiz shu yurt bolasi

Tillar turfa,dil bittadir

13-modda:

O’zbekiston Respublikasi demokratiya umuminsoniy prinsiplarga asoslanadi.Ularga ko’ra inson uning hayoti,erkinligi sha’ni,qadr-qimmati va boshqa daxlsiz huquqlari oily qadriyat hisoblanadi.

Demokratik huquq va erkinliklar Konstitutsiya va qonunlar bilan himoya qilinadi.

15-modda

O’zbekiston Respublikasida O’zbekiston Respublikasining Konstitutsiyasi va qonunlarning ustunligi so’zsiz tan olinadi.

Qonun yo’li-kamolot

Adolatga kafolat

Qonunni bilgan kishin

Qonun bitirar ishin

Jonu diling shu Qonun

U tushmasa qo’lingdan

Uzun tiling shu Qonun 

Adashmasdan yo’lingdan 

40-modda.

Tibbiy xizmat doimo 

Kerak har bir kishiga 

Sog’lom tanda sog’ aql.

Unum berar har ishda 

Har bir inson malakali tibbiy xizmatdan foydalanish huquqiga ega. O’zbekiston Respublikasi Konstitutsiya 40-modda. 

5 – o’quvchi: 65 – moddada onalik va bolalik davlat tomonidan muhofaza qilinadi, deya belgilab qo’yilgan

Yashna yuksak diyorim

Yashna yuksak diyorim

Sensen baxtim bahorim

Madhing qo’shib kuylamoq

Ko’nglimdagi shiorim

Go’zal gulshan bog’laring

Go’zal ulkan tog’laring

Dilga orom beruvchi

Nurafshon har yoqlaring

Sen tandagi jonimsan

Tomirdagi qonimsan

Mehring yashar qalbimda

G’ururim ham shonimsan

1 – boshlovchi: Endi navbat sahna ko’rinishiga
(Sahnaga Dono bobo va 6 nafar qiz chiqadi)

Dono bobo: Assalomu alaykum bolajonlarim. Men kelayotib sizlarning Vatan haqidagi chiroyli she’r o’qiyotganingizni eshitib qoldim. Bugun sizlarga davlat ramzlari haqida so’zlab beramiz     (BAYROQ)

Moviy libos kiygan qiz: Men moviy rang bo’laman – yurt osmonim bir parchasi. Bu olamda tinchlik bo’lsin deganidir

Qizil libos kiygan qiz: Men qizil rangdirman. Bamisoli tanimdagi oqqan toza qondirman. Hamma – hammani Vatan bayrog’i ostida yashashga, mehnat qilishga va kurashga chaqiraman.

Oq libos kiygan qiz: Men oqrangdirman. Yasharish, yashnatish, ertangi kunga ishonish degani. Orzularim buyuk, yuragim doim yashnab tursin.

Boshida oymomo kiygan qiz: Oymomoman, oymomo. 

Ko’rinishim 3 yoki 4 kunlidir. 

Niyatlarim odamlarda to’linlikdir. 

O’y sursalar, o’ylariga sirdoshman, 

Yo’l yursalar, yo’llariga izdoshman
Boshiga 12 yulduz taqqan qiz: 

12 yulduz – 12 oymiz, jamlasangiz bir yilga joymiz.

Kim qanday yashaydi, yaxshimi yomon

Hech ikkilanmay baholaymiz.

Biz aks etgan yurt bayrog’i  ham o’zi ham dunyo turguncha tursin deymiz

O’zbekiston bayrog’i

Havo rang oq va yashil

Bordir qizil belbog’i

Shuning uchun chiroyli

O’zbekiston bayrog’i
O’n ikki baxt yulduzi

O’ziga xo’p yarashar

Unga dunyo xaqlari

Havas bilan qarashar

Mustaqil yurt deb atar

Yer yuzining har yog’i

Bizga juda mo’tabar

O’zbekiston bayrog’i
III.Yakuniy qism

Aqliy hujum.Savol-javob o`tkaziladi.

-Konstitutsiya so`zi qanday ma`noni bildiradi?

-Konstitutsiya qachon va qaysi sessiyada qabul qilingan?

-Konstitutsiya tuzilishi aytib bering.

Tarmoqlash orqali Konstitutsiya bo`limlarini ko`rsating.

Mavzu xulosalanib, o`quvchilar rag`batlantiriladi

